
خهلق ئىچىده ياشاپ ئۆتكهن ئاددىي كىشىلهرنىڭ ئىنتايىن ئهھمىيهتلىك ئىشلىرى تولا     

چاغلاردا كۆمۈلۈپ قالىدىغاندهك تۇرىدۇ ،ئۇلار ئۈچـۈن ھهيۋهتلىـك خـاتىره مۇنـارلىرىمۇ 

ياسالمايدۇ،لىكىن ئۇلار خهلقنىڭ قهلبىـدىن ئـورۇن ئېلىـپ مهڭگـۈ خهلـق بىـلهن بىـرگه 

  .اشايدۇي

     تاشۋاي پۈتۈن ئۆمرىنى مۇزىكـا ئىـشلىرىغا بېغىـشلىغان بىـر ئۇيغـۇر سازهندىـسى،ئۇ 

يىلــى قهشــقهر شــهھرىنىڭ ئهتراپىــدىكى ســهمهن يېزىــسىدا بىــر نــامرات ھاممــال-1880

ئائىلىسىده دۇنياغا كهلگهن،تاشۋاي يالغۇز ئوغۇل بولۇپ،توققۇز ياشقا كهلگهنده ئانىـسى 

ىسى بولسا ئانىسى قازا قىلىشتىن ئىككى ييىل بۇرۇن تۈگهپ كهتـكهن دۇنيادىن ئكتتى،ئات

ئىدى،تىكهندهك يالغۇز قالغان بۇ ئوغۇلغـا نـامىرات ئائىلىـدىن دادىـسىنىڭ بىـر چـولاق 

 ....راۋابىدىن باشقا ھېچقانداق بىسات قالمىغان ئىدى

ابنى چېلىپ چاقىسىز قالغان تاشۋاي دادىسىدىن قالغان چولاق راۋ-   شۇنىڭ بىلهن ئىگه

يالىڭاچ تۇرمۇش كهچۈرۈشـكه باشـلىدى،قىش كۈنلىرىنىـڭ قهھرىتـان سـوغۇقلىرىدا -ئاچ

ئاشپۇزۇللارنىڭ ئوچىقىنى،ناۋايلارنىڭ تونۇرلىرىنى ئۆزىگه پاناھ قىلدى،ھهمىشه دېگـۈدهك 

بۇ كىچىك سهبىي بالا بهزىده ئۆزىگه تهڭتۇش بولغان كىچىك بايۋهچچىلهرگه .ئاچ يۈردى

ــۇپ قالغ ــېمىزلىكىگه،يولۇق ــام س ــدا،ئۇلارنىڭ خ ــون-يىپهكان ــگهن ت ــايىدىن تىكىل -ش

ــۇپ  ــران بول ــدهكلىرىگه ھهي ــۈرگهن دې ــپ ي ــدهك ئايلىنى ــدا پهرۋانى چاپانلىرىغا،ئهتراپى

ــاراپ،ئۆز ــۆزىگه-ق ــى <<:ئ ــڭ غېم ــشقا بۇلارنى ــىقى توق؟نېمى ــڭ قورس ــشقا بۇلارنى نېمى

كى كىچىـك تاشـۋايغا اغـدىچدهپ سوئال قوياتتى،لېكىن بۇ سـوئاللار ئهينـى >>..يوق؟

  .تهكتىگه يهتكىلى بولمايدىغان بىر سىرلىق نهرسه بولۇپ قېلىۋهردى-تېگى

بىرىنىڭ كهينىگه ئۇلىنىپ كېلىۋهردى،يوقـسۇللۇق ئـاخىرى -   تاشتىن قاتتىق كۈنلهر بىر



 

بىركۈنى تاشۋاينى مهدىكـار بازىرىغـا ئېلىـپ بـاردى،ئۇ پهقهت قورسـاق تويغـۇدهك غىـزا 

كۈچىنى ساتماقچى بولسىمۇ ،كۈنلۈكچىلهرگه ھـاجهتمهنلهردىن بىرهرىمـۇ ئۈچۈنلا ئۆزىنىڭ 

 بهكمـۇ ئېغىـر كهلدى،تاشـۋاينىڭ بـۇ ھـال ئۇنىڭغـا.تاشۋايغا نهزىرىنى سېلىپ قويمىـدى

ئـاھ <<:كۆزىگه بۇ زامان ،بۇ تۇرمۇش ئىنتايىن نهپرهتلىك بولـۇپ كۆرۈنۈشـكه باشـلىدى

نـان بولمىـسۇن،كېيگىلى كېـيىم ماڭـا يېگىلـى -ئـۆزىگه،-دېـدى تاشـۋاي ئـۆز-خۇدا،

ئاچلىقتىن ھالسىزلىنىپ كـۆزىگه >>...بولمىسۇن،ئهمدى قىلىدىغانغىمۇ ئىش تېپىلمامدۇ؟

ئۆسۈپ يىغلاپ مهدىكار بازىرىدىن قايتتى،لېكىن ئۇ -قاراڭغۇلۇق تىقىلغان تاشۋاي ئۆسۈپ

  ...قهيهرگه بېرىپ نهده تۇرۇشىنى بىلمهيتتى

ۇ يىلى قىشنىڭ قـارا سـوغۇقلىرىنىڭ بىرىـده ھېيىتگـاھ    تاشۋاي ئون ياشقا كىردى،ئۇ ش

ئهتراپىدىكى بىر ئايال خوجايىننىڭ ئاشپۇزۇلىدا كـۈن بـويى سـۇ توشـۇپ،ئوتۇن يېرىـپ 

تاشـقان نهرسـىلهرنى يهپ كـۈن كهچۈردى،تونـۇر بېـشىنى -،ئوچاققا ئوت قالاپ،ئاشقان

دا تۇيۇقـسىز قـار بىر كېچىسى تاشۋاي تونـۇر ئىچىـده ئـۇخلاپ ياتقانـ...قونالغۇ قىلدى

يېغىپ قاتتىق شىۋىرغان چىقىپ كهتتى،كىچىك تاشۋاي گويـا مـۇز ئارىـسىدا ياتقانـدهك 

توڭلاپ تىتىرهشكه باشلىدى،ۋاقىت ئۆتكهنسېرى تاشۋهي مۇزلاپ قـېلىش خهۋىپىنـى ھـېس 

ـــسىز  ـــتىم ئىڭرىدى،يىغلىدى،قاقشىدى،شهپقهت ـــسىرىدى،بىچاره يې ـــاتتىق ئهن قىلىپ،ق

دىن،سىياھدهك قارا ئاسـماندىن،ئېغىر ئۇيقۇغـا كهتـكهن كهڭـرى كېچى-شىۋىرغانلىق تۈن

  ...زېمىندىن نىجادلىق تىلهپ ئۈن سېلىپ ۋارقىرىدى

دېگهندهك،ئۇ زامـانلاردا تاشـۋاغا ئوخـشاش >>ھهممه يهرده قازاننىڭ قۇلىقى تۆت<<

يالىڭــاچ بــالىلار،ئهمگهك قىلىــش  -يېــسىرلارنىڭ تهقــدىرى ئوخــشاش ئىــدى،ئاچ-يېــتىم

-مهجرۇھ كىشىلهرنىڭ ھال-چۆرىلهر،ھهرخىل مېيىپ-دىن مهھرۇم بولغان قېرىئىقتىدارى

ئۇلار ئوخـشاشلا .بىرىنىڭكىدىن پهرقلهنمهيتتى-كۈنلىرى ۋه بېشىغا كېلىدىغان قىسمهت بىر

كۈندۈزنى تىلهمچىلىك بىلهن ئۆتكۈزسه،كېچىلىرى ،بولۇپمۇ قىش پهسـلىنىڭ كېچىلىرىـده 



 

ھېلىقى شىۋىرغانلىق كېچىسىمۇ ھېيىـتگهھ .ان قىلاتتىھاممامنىڭ گۈلهخلىرىنى ئۆزىگه ماك

جامهسىنىڭ شـهرقىي شـىمال تهرىـپىگه جايلاشـقان بىـر ھاممامنىـڭ گۈلهخلىرىـده پهقهت 

باشلىرىنى چىقىرىپ قويۇپلا،ئىسسىق كۈلگه كۆمۈلۈپ بىرقانچه  ئـون يېـتىم بـالا ياتقـان 

بـارات ئىـسىملىك بىـر بـالا ئىدى،تۈن تهڭدىن ئاشقان بولسىمۇ،بۇ يېتىم بالىلار ئىچىده 

ئۇخلىيالماي،ھهددىدىن ئېشىپ كېتىۋاتقـان شـىۋىرغاننىڭ بۆرىـدهك ھوۋلاشـلىرىغا قـۇلاق 

ئۇزۇن ئۆتمهي ئۇنىڭ قۇلىقىغا ئانچه يىراق بولمىغـان بىرجايـدىن .سېلىپ ئويغاق ياتاتتى

ن كېلىۋاتقان بىر بالىنىڭ ئۈن سـېلىپ يىغلىـشىغا  ئوخـشاش بىـر ئـاۋاز ئاڭلانـدى،ئۇ زه

قويۇپ تىڭشاپ،بۇ ئاۋازنىـڭ ئۆلـۈم ئالدىـدا ئـۆزىگه نىجـادلىق تىلهۋاتقـان بىـر ئـاجىز 

بىچارىنىـڭ نالىـسى ئىكهنلىكىـگه جهزىــم قىلغانـدىن كېيىن،يېنىـدىكى بىـر ئاغىينىــسىنى 

ئۇزۇن ئۆتمهيلا،ئـۇلار قولتۇقىغـا بىـر .ئويغىتىپ،ئاۋاز چىقان تهرهپكه قاراپ يۈرۈپ كهتتى

ىۋالغان بىر كىچىـك بـالىنى يـۈدۈپ قايتىـپ كهلـدى،ئۇلار ئـۇنى چولاق راھابنى قىستۇر

ئاۋايلاپ يهرگه قويۇپ،كېيىن كـۈلگه كۆمـۈپ ئىسـسىتقاندىن كېيىن،ئـۇ بىرئـاز ھوشـىغا 

كېلىپ،بارات ۋه ئۇنىڭ بۇ ئاغىيىنىـسىنىڭ مېھرىبانلىقىغـا كـۆز يېـشى قىلىـپ تهشـهككۇر 

  .بىلدۈردى

  :كېيىن بارات ئۇنىڭدىن سورىدى

  مه؟ئىسمىڭ نې-

  .تاشۋاي-

  كىمنىڭ بالىسى سهن؟-

  .ئانام يوق-ئاتا-

  ئۆيۈڭ نهده؟-

  .ئۆيۈممۇ يوق-

تاشۋاي شۇنىڭدىن باشـلاپ ھهركـۈنى كېچىـسى مۇشـۇ گـۈلهخنى ماكـان قىلـدى ۋه 



 

  .ئۆزىگه ئوخشاش بالىلارنىڭ توپىغا قوشۇلۇپ كۈن كهچۈرۈشكه باشلىدى

ىۋهتتى،ئۇ ھهرئاخـشىمى تاشۋاينىڭ قوشۇلۇشى گـۈلهخ ھايـاتىنى بىـردىن جانلانـدۇر

ــى،بهزى  ــپ بېرهتت ــلهرگه راۋاب چېلى ــشايدىغان پهدى ــۆيۈپ تىڭ ــۇلار س ــا ئ ئاغىيىنىلىرىغ

ئاخشاملىرى ئۇ راۋاب چالسا ھهمراھلىرى ئۇسۇل ئوينـايتتى ۋه تاشـۋايغا قېتىلىـپ ناخـشا 

  .ئېيتاتتى

ئىـشانلارنى مهسـخىره قىلىـدىغان -غوجام،سـوپى-بىر كۈنى ئاىـشىمى،تاشۋاي بـاي

ـــسىكۈلك ـــېلىۋالغان ناىشى ـــا س ـــاقلارنى ئاھاڭغ ـــۋىي قوش ـــك ھهجى -ۋاي،دهر<<ىلى

نـى ئېيتىـپ بهردى،ئۇنىـڭ ھهمراھلىـرى تىلهمچىلىكـكه ئىــشلىتىدىغان >>ئهلهم،يادوسـت

سـاپايىلىرىنى چېلىپ،كونـا،پۇچۇق تـاۋاقلىرىنى داپ قىلىـپ تاراڭـشىتىپ،تاشۋايغا جــۆر 

يېـسىرلارنىڭ -اكانـسىز يېـتىمم-تهمتىرهپ يۈرگهن ئـۆي-كويلاردا تىنهپ-بولدى،كوچا

ده،ناخشا ئومۇمىي خورغا ئايلانـدى،گۈلهختىن -ھهممىسى دېگۈدهك بۇ يهرگه توپلىنىشتى

  :چېقىۋاتقان ناخشا ئاۋازى چهكسىز سامانى تىتىرىتىپ ياڭرىدى

  

  خهتمه ئاش بولدى،-زارا
  .مهزىن باش بولدى-ئىمام

  بايلار ئۈچۈن ئاش بولدى،
  .غېرىبلارغا تاش بولدى

  ئهلهم يادوسىت،-دهردۋاي 
  !ئهلهم يادوسىت-ۋاي دهرد

  
  تامدا پاختهك،كۆلده ئۆردهك،

  .ماشنى چايناپ كېلىدۇ
  سوپىلار،-نهزىرىگه موللام

  .نامازنى تاشلاپ كېلىدۇ
  ئهلهم يادوسىت،-ۋاي دهرد
  !ئهلهم يادوسىت-ۋاي دهرد

  



 

  ئاخۇنۇم ھوقۇش سوپى،
  .تاۋار تونلىرى-دۇردۇن

  كهمبهغهلنى قاقشاتتىلا،
  .ۈزۈلۈپ كهتكهي قوللىرىئ

  ئهلهم يادوسىت،-ۋاي دهرد
  !ئهلهم يادوسىت-ۋاي دهرد

......................  

-غوجاملارنى،سـوپى-يېـسىرلار بـاي-ئومۇمىي خور ئاخىرلاشقاندىن كېـيىن ،يېـتىم

ئىــشانلار ۋه قورســاق باقــار مــوللىلارنى ئهلهملىــك شــىكايهتلىرى بىــلهن مهســخىره 

شۇنىڭدىن كېيىن بـۇ ...ئهھۋال ئېيتىشتى-بىرىگه ھال-بىر.تىقىلىپ،ئۇزۇنغىچه مۇڭداش

يېـسىرلارنىڭ توپلىـشىپ -گۈلهخ ھهركۈنى كهچته دېگۈدهك يوقسۇل بىچارىلهرنىـڭ،يىتىم

ــدىغان،كۆڭۈل  ــۇل ئويناي ــپ ئۇس ــشا ئىيتى ــشايدىغان ۋه ناخ ــى تىڭ ــۋاينىڭ راۋابىن تاش

ىلهرنىـڭ بـۇ كۈنلىرىمـۇ ئاچىدىغان مهشرهپ مهيدانىغا ئايلىنىـپ قالـدى،لېكىن گۈلهختىك

غوجـاملار شـهنگهنگه ئهرز قىلىـپ،گۈلهختىكىلهر -ئۇزۇنغا بارمىدى،يېقىن ئهتراپتىكى باي

دهپ شــىكايهت >>...ئــارامىمىزنى بــۇزدى،بىزنى خــاترجىم قىلمىــدى<<:ئۈســتىدىن

قىلدى،ئهرز قىلىنغان كۈنى كهچته بىرقـانچه يـايى گـۈلهخكه كېلىپ،توپلىـشىپ تۇرغـان 

ئهگهر بۇنىڭدىن ئۆزگىچه ئهھۋال !جخم ئۇخلاش!شۇڭنى تېپىپ جىم يۈرۈشھو<<:بالىلارغا

يېـسىرلاردا -دهپ ئهمىـر قىلـدى،يېتىم>>...بولىدىغان بولسا،كۆرگۈلۈكۈڭنى كۆرستىمهن

بۇ پهرمانىغا نائىلاج كۆنۈشتى،،شۇنداق قىلىپ بىچارىلهر يايىلارنىڭ !نېمه ئامال بولسۇن؟

ېتىپ كهلگهندىن كېيىن ھاسىل بولغان كىچىككىـنه بۇ گۈلهختىكىلهرنىڭ ئىچىده تاشۋاي ي

  .خۇشاللىقمۇ ئۇزۇنغا بارماي غايىپ بولدى

بۇ گۈلهخكه يېقىن يهرده بىر كېـيىم ئايـاغ كېـيىم بـازىرى بـار ئىـدى،بۇ بـازار ھهر 

پهيشهنبه كۈنى شـۇنچىلىك قاينـاپ كېتهتتىكـى ،مـال سـاتقۇچىلارنىڭ قاينـاق خېرىـدار 

چاقچاقلىرىدىن كىشى چىـداپ -نلهرنىڭ ھهرخىل پاراڭ،كۈلكهچاقىرىشلىرى،بازارغا كهلگه



 

بـۇ بازارنىــڭ .شــاۋقۇن كۆتۈرۈلـۈپ تـۇراتتى-بـولغىلى بولمايـدىغان دهرىجىـده سـۈرهن

ئوتتۇرىسىدا كىچىك،كونا بىـر ناۋايخـانىمۇ بـار ئىـدى،ناۋايخانىنىڭ ئىگىـسى بىرئۆمـۈر 

ولۇپ يۈرگهن رېھىم ئـاتلىق راۋابىقا ئىشتىياق باغلاپ،راۋاب چېلىشقا شۇنچىلىك ھېرىس ب

كىشى بولۇپ،رهھىم ئاخۇن پهرزهنت كۆرمىگهن،ئايالىنىڭ ئۆلۈپ كهتكهنلىكىگىمـۇ ئـۇزۇن 

ئوچاقلىق بولماي،يالغۇز ھايات كۆچۈرۈپ كېلىۋاتقـان -يىللار بولغان بولسىمۇ،قايتا ئۆي

ئاق كۆڭۈل،سهمىمىي،دىلكهش ئادهم ئىـدى،ئۇ ئـۇزاق ۋاقىـت تـاللاپ يۈرۈپ،چىرايلىـق 

هقىشلهنگهن بىر راۋابمۇ سېتىۋالغان ۋه ئاخشاملىرى ئۆيد يالغۇز قالغان چاغلىرىـدا ئكـزى ن

بىلىدىغان پهدىـلهرگه تىرىڭـشىتىپ يۈرۈپ،ئـۆز كـۆڭلىنى ئاچـاتتى،بهزى كهچقـۇرۇنلىرى 

يېـسىرلارنىڭ ئارىـسىغا بېرىپ،تاشـۋاينىڭ راۋابىنـى تىڭـشاپ قايتىـپ -گۈلهىتىكى يېتىم

غا قارىماي راۋاب چېلىشقا ماھىرلىقى بىلهن شۆھرهت قازىنىشقا كېلهتتى،ۋه كىچىك بولۇشى

  .باشلىغان بۇ بالىغا بهكمۇ مهسىتلىك كېلهتتى

رهھىم ناۋاي بىركۈنى كهچ بـوش بولـۇپ قېلىپ،ھېيىتگـاھنى ئايلىنىـپ يـۈرۈپ،بىر 

دهسسهپ،ئىككى دهسسهپ گۈلهخكه كهلدى،كۈلگه يېرىم كۆمۈلۈپ يېتىپ دوستى باراتقـا 

ر ھېكايىنى سۆزلهپ بېرىۋاتقان تاشۋاينىڭ يېنىغا بېرىپ،ئۇنىـڭ ئېيىتقـانلىرىنى قانداقتۇ بى

  :ئاخىرىغىچه تىڭشاپ بولغاندىن كېيىن،تاشۋايغا مېھرىبانلىق بىلهن قاراپ

قېنى بالام،مۇڭلۇق پهدهڭدىن بىرگه چېلىپ بهرمهمسهن؟شۇنى سـېغىنىپ كهلـگهن -

  .دېدى-!ئىدىم

  .يدىغان بولدۇقئهپۇ قىلسىلا،تاغا،راۋابنى چالما-

  نېمىشقا؟-

  .يامۇلدىكىلهر شۇنداق ئهمىر قىلدى-

غوجاملار كۈنده -شهنگهننىڭ سېنىڭ راۋاب چېلىشىڭ بىلهن نېمه ئالاقىسى بار؟باي-

ناۋا قىلسا گهپ يوق،سهن بىچارىنىڭ راۋاب چېلىـشىڭ گۇنـاھ -ئىشرهت،نهغمهن-ئهيىش



 

  بولۇپتىمۇ ئهمدى؟

خـۇدايىم -دېدى بارات سۆزگه ئارلىـشىپ،-ستام،بىزده نېمه ئامال بار دهيدىلا  ئۇ-

يــايى دهمــدۇ،بىز -شـاڭيۇ دهمدۇ،شــهنگهن-پىـشانىمىزگه شــۇنى پــۈتتىمىكىن تاڭ،بــاي

ئۇلارنىڭ ئاچسا ئالىقىنىدىكى،يۇمسا سـىقىمىدىكى ئـادهملهر بولـۇپ قالـدۇق،ئۇلار ئـوت 

  .ىشمىزقويسا سوراق يوق،بىز چىراق ياندۇرۇپ قويساق گۇناھقا لايىق بولۇپ قالارم

ئارىدا بىردهم ھۆكۈم سۈرگهن جىمجىتلىقتىن كېيىن،رهھىم نـاۋاي بىـردىنلا تاشـۋاينى 

بالا بولۇپ بىر -ئۆزئۆيىگه ئېلىپ كېتىپ،ھۈنهر ئۆگىتىپ قويۇش ۋه ھازىردىن باشلاپ،ئاتا

بـۇ ئىكـى دوسـىت ئـۇزۇنغىچه -ئۆيده تۇرۇش تهكلىپىنـى بهردى،تاشـۋاي بىـلهن بـارات

اي رهھىم ناۋاينىڭ بۇ تهكلىپىگه رازىلىق بهردى،لېكىن تاشـۋاي كېڭىشهندىن كېيىن،تاشۋ

ئۈچۈن بۇ گۈلهختىن ئايرىلىپ چىقىش ئۇنـداق ئاسـانغا چۈشمىدى،ئۆزدوسـىتلىرى بىـلهن 

يېنىشلاپ قۇچاقلاشتى،دوستى بارات بىلهن خوشلاشـقاندا يـۈزىنى كـۆز ياشـلىرى -يېنىش

لىپ يىغـلاپ كهتتى،تونۇشـقىلى بىلهن يۇيدى،باراتمۇ ئۆزىنى تۇتۇپ تۇرالمـاي ئـۈن سـې

بىرىگه شۇ دهرىجىـده ئۆگىنىـپ قېلىـشقان بـۇ -ئانچه ئۇزۇن بولمىغان بولسىمۇ بىراق بىر

-قهدىردان دوسىتلار ئهتىـلا يهنه كۆرۈشـىدىغانلىقىغا ئىشىنىسـسىمۇ،لېكىن بۇلارنىـڭ بىـر

شقا قىلغان بىرىدىن ئايرىلمىقى مهڭگۈلۈك جۇدالىقتىنمۇ ئېغىر كهلدى،رهھىم ناۋاينىڭ مېڭى

دالالىتىگه يۈز كېلهلمهي،قهدهملىرىنى ئېغىر يۆتكهپ كېتىپ بارغان تاشۋاي بىردىن ئـۆزىنى 

يېـسىر -توختىتىپ،بىر ئايدىن ئارتۇق ھايات كهچۈرگهن گـۈلهخكه،بىلله ئـۆتكهن يېـتىم

  :تهڭتۇشلىرىغا قاراپ تۇرۇپ،راۋاب چېلىپ،ناخشا ئېيىتتى

  ئاتاسى بار،ئاناسى بار،
  .ىۋار باللارتاۋاردىن ئهت

  ئاتاسى يوق،ئاناسى يوق،
  .زار باللار-تالادا خارۇ

  !ئاشنا قىلغىل شۇ دوسىتلارغا
  



 

  يا ئانام يوقتۇر مېنىڭ ،
  .يا ئاتام يوقتۇر مېنىڭ

  ئېقىپ تۇرغان بۇلاقتهك،
  .ئاقىدۇ ياشىم مېنىڭ

  !ئاشنا قىلغىل شۇ دوسىتلارغا

...................  

)2(  

 باشـلاندى،رهھىم نـاۋاي تاشـۋاينى ئـۆيىگه ئهكىلىـپ تاشۋاينىڭ يېڭى بىـر ھايـاتى

بويالغان خامدىن تىكىلگهن تامبال يۇيۇندۇرغاندىن كېيىن،ئۇنىڭغا قىزىل چهكمهن چاپان،

غىا،ئىسسىق ئۆيگه ئىـگه بولغـان تاشـۋاي تـاكى -،ۇنچه كېيىم،تائام-كهيدۈردى،ئانچه

غا سۆزلهپ بهردى،تاشـۋايغا توخۇ چىللىغۇچه ئۇخلىماي،ئۆز سهرگۈزهشتىلىرىنى رهھىم ناۋاي

بولغان ئـامراقلىقى تېخىمـۇ ئاشـقان رهھىـم نـاۋاي تـاڭ ئېتىـشقا ئـاز قالغانـدا ئـۇخلاپ 

،گۈلهخته قالغـان قالدى،لېكىن تاشۋاي كېچىچه كىرپىك قاقماي چىقتى،ئۇ خىيال سۈردى

  ...ئۇلار ھهققىده قايغۇردىبۇرادهرلىرىنى ئهسلىدى،-بارات قاتارلىق دوسىت

نــدىلا بـاش كــۆزلىرى كىرلىـشىپ،كېيىم كىچهكلىــرى قارىـداپ تىتىلىــپ تتېخـى يېقى

كهتكهن تاشۋاي كۈنلهرنىڭ ئۆتۈشى بىلهن،كۆزلىرى بـۇلاقتهك چاقنـاپ،مهڭزىلىرىگه قـان 

ئهزهلدىن زېـرهك بولغـان بـۇ ...يۈگۈرۈپ،چىرايلىق بىر يىگىت بولۇپ ئۆسۈشكه باشلىدى

ئۇ اۋاب چېلىشنى بىركۈنمۇ تاشلاپ قويمىدى،بالا ناۋايلىق ھۈنىرىنىمۇ تېزلا ئۆگىنىۋالدى،ر

رهھىم ناۋاي .كېچىلهپ چالاتتى-ده،كېچه-ئىشتىن قايتىپ كېلىپلا راۋابنى قولىغا ئالاتتى

ماھارهت بىلهن زهخـمهك ئۇرۇشـىغا زوقلىنىـپ قـاراپ،يۈرهكنى بولسا تاشۋاينىڭ ئاجايىپ 

  .تتىتىتىرىتىدىغان مۇڭللۇق پهدىلهرنى چۇڭقۇر سۈكۈت ئىچىده تىڭشاي

ــۆتتى،بىر ــايلار ئ ــۆتتى-كــۈنلهر ئۆتتى،ئ ــۇ ئ ــرىگه ئهگىــشىپ يىللارم تاشــۋاي ...بى

ئــۇ ئهينــى .بارغانــسېرى بويىغــا يېتىپ،كېلىــشكهن يىگىــت بولــۇپ ئۆسۈشــكه باشــلىدى

بولۇپمـۇ بـارات .يىللاردىكى گۈلهخته بىلله ياشىغان دوسىتلىرىنى زادى ئۇنتـۇپ قالمىـدى



 

ــۇپ -ىڭغا قولىــدىن كېلىــشىچه يــاربىــلهن دائىــم دېگــۈدهك  ئىزدىــشىپ،ئۇن يــۆلهك بول

يـۇرت ئىچىـده -ئهلبارا ئۆسـۈپ،-تاشۋاينىڭ راۋاب چېلىشتىكى ماھىرلىقىمۇ بارا.تۇردى

ـــــــــــــۇيىللاردا ـــــــــــــلىدى،ئۇ ش ـــــــــــــقا باش ـــــــــــــادىر <<تونۇلۇش ق

ــــــــات<<،>>مهۋلان ــــــــناجان<<،>>مۇناج ــــــــا <<،>>ئاش ــــــــار مۇرادىغ ي

ــــى ــــسى<<،>>ئهجهم<<،>>يهتت ــــا>>ئهجهم تهلىقى ــــق ئاھ ــــارلىق خهل ڭلىرىنى قات

بۇ مۇزىكىلارنى ئۆگىنىش ۋه رهتلهش داۋامىـدا تاشـۋاي .رهتلهپ،سېستىمىلاشتۇرۇپ چىقتى

تـولا چـاغلاردا ۋه ئاخــشاملىرى رهھىـم ناۋاينىـڭ ئۆيىنىــڭ ئۆگزىـسىده ئولتــۇرۇپ راۋاب 

چالاتتى،ئۇ بۇكۈنلهرده راۋابقا شۇنچىلىكى ئىشتىياق باغلىغان ىـدىكى،بهزى كېچىلىرىمـۇ 

سـۈرهنلىرىنى -ده،ھاياتنىـڭ پۈتـۈن شـاۋقۇن- كېتىپ ئۆگزىگه چىقاتتىئورنىدىن تۇرۇپ

ئۆزىگه سۈمۈرۈپ تويمايدىغان جىمجىت تۈن قۇچىقىنى جانلاندۇرۇپ،يهنه راۋاب چېلىـشقا 

  ...باشلايتتى

شـاڭيۇنىڭ .رهھىم ناۋاينىڭ ئكيىنىڭ ئۇدۇلىدا بىرزالىم شاڭيۇنىڭ قورۇسى بـار ئىـدى

ن ئىسىملىك بىر قىزى بولۇپ،بۇ قىـز رهھىـم ناۋاينىـڭ بويىغا يهتكهن،چىرايلىق گۈلچىمه

ئۆيىگه تاشۋاي كېلىشى بىلهنلا ئۇنىڭغا قىزىقىـپ قـاراپ،يىراقلاردىن سهپـسېلىپ يـۈرگهن 

بارا ئۇنىڭ ئۈچۈن تاشۋاينىڭ -يىللار ئۆتۈپ گۈلچىمهنمۇ بويىغا يهتتى،بارا.چاغلار ئىدى

ۋاي ئــۆگزىگه چىقىــپ راۋاب تاشــھــوزۇر بېغىــشلايدىغان بولــۇپ قالدى،-راۋابــى راھهت

چېلىشنى باشلىغاندا گۈلچىمهنمۇ بهزىده ئىختىيارسىز ھالدا ئـۆگىزىگه چىقىپ،تاشـۋاينىڭ 

راۋابىنى تىڭشايدىغان بولۇپ قالدى،ئايلار ئۆتتى،قىزنىڭ باشقىچه ئىللىق مۇناسـىۋىتىنى 

  ...تاشۋايمۇ سېزىپ يهتتى

ىتى كۆپ ئۆتمهي گۈلچىمهننىـڭ بىرىگه بولغان مۇناسىۋ-تاشۋاي ۋه گۈلچىمهننىڭ بىر

زالىـم شـاڭيۇنىڭ قۇلىقىغـا بېرىـپ يهتتى،ئـۇ بىرقـانچه قېـتىم قىزىنـى قـاتتىق -ئاتىسى

بىر يېتىم گاداينى ياخـشى كـۆرۈپ قېلىـشىڭ مـاڭىلا ئهمهس،بىزنىـڭ پۈتـۈن <<ئۇرۇپ،



 

ئهجـــــداد ۋه ئهۋلادلىرىمىزغـــــا قىلىنغـــــان ھاقـــــارهت،ئهگهر بـــــۇ نىيىتىڭـــــدىن 

دهپ ھۆركىرهۋاتقانـدا،بىچاره تاشـۋاي >>...!ڭنى تهتـۈر سـويىمهنيانمايدىكهنسهن،تېره

يۈرهكلىرى ئۆرتهنگهن ھالدا ئۆگزىده ماراپ ياتتى،ئۇنىڭ ئۆزىمۇ بۇ ئىشنىڭ دهردىنى ئـاز 

ھاقـارهتلهرنى ئاڭلىدى،بهزىـده تايـاقمۇ -تارتمىدى،شاڭيۇدىن بىرقانچه قېتىم ئېغىر تىـل

  ...يېدى

ـــــۆگزىگ ـــــۋاينىڭ ئ ـــــۇنىڭدىن كېيىن،تاش ـــــشىمۇ ش ـــــپ راۋاب چېلى ه چىقى

. چهكلهندى،گۈلچىمهنمۇ سىرىتقا چىقىشتىن مهھرۇم بولۇپ،ئۆي ئىچىگه بهنىـت قىلىنـدى

،تاشۋاينىڭ دوستى باراتمۇ يىراق جايلارغـا مهدىكـار بولـۇپ كهتـكهن دهل شۇ كۈنلهرده 

ئهلهم قىيباشــقا -ئىدى،شــۇنىڭ ئۈچــۈن تاشــۋاينى قــاتتىق زېــرىكىش ۋه پىغــانلىق دهرد

  .باشلىدى

بىركۈنى كېچىسى تاشۋاي ئكزى يالغۇز .يىلى ياز ئېيىنىڭ تومۇز كۈنلىرى ئىدى-1900

سـالقىنراق ئىشتىن ھېرىپ كهلگهن رهھىم نـاۋاي .ئولتۇرۇپ توخۇ چىللىغىچه راۋاب چالدى

تاشـۋاي راۋابنـى .يېتىش ئۈچۈن ئۆگزىگه جاي راسلاپ ئاللىبۇرۇن ئۇيقۇغا كهتكهن ئىـدى

ئاسـتا ئۇنىـڭ راۋابىـدىن يېڭـى بىـر -ئاجايىپ ئىش،ئاستا.ناھايىتى زوق بىلهن چالاتتى

بۇ ھال .ئاھاڭ،كارامهت بىر يالقۇنلۇق مۇزىكىنىڭ دهسلهپكى ئېلمىنتى تۇغۇلۇشقا باشلىدى

قـانلىرى قاينـاپ،پۈتۈن ۋۇجـۇدى بىـلهن بىرخىـل .زىنىمۇ ھاياجانغا سالدىتاشۋاينىڭ ئۆ

تاڭ سۈزۈلۈپ،شـهرق تهرهپـتىن سـۈبھى .راۋاب چېلىناتتى.ئوتلۇق ھېسىياتقا غهرق بولدى

ــۇرۇلاتتى ــاتتى،زهخمهك ئ ــپ كېلىۋات ــاق يېيى ــا ...قۇچ ــھۇر مۇزىك ــۇنداق قىلىپ،مهش ش

  ..دۇنياغا كهلدى>>تاشۋاي<<

تىلغاندىن كېيىن ،تاشۋاي ئۇدا بىرنهچچه كۈن جاپالىق ئهجىر تاشۋاي مۇزىكىسى يارى

شـۇنىڭ بىـلهن .سىڭدۈرۈپ،بۇ مۇزىكىنى دهسلهپكى قهدهمده پىششىقلاپ ئىشلهپ چىقتـى

ــۈزلىگهن ــشاش ي ــۇنىڭغا ئوخ ــۋاينىڭ ۋه ش ــان ئ-تاش ــڭ .مىڭلىغ ــۇر ئهمگهكچىلىرىنى ۇيغ



 

ركىنلىككه ۋه ھۆرلـۈككه ئېچىنىشلىق ھايات كهچۈرمىـشلىرىنى ۋه ئۇلارنىـڭ ئازادلىققـا،ئه

بولغان چهكسىز ئىنتىزارلىقىنـى ئىپادىلهيـدىغان بىرپۈتـۈن ۋهقهلىـك ئاساسـىغا ۋه تولـۇق 

سېمفونىيه خاراكېتىرىگه ئىگه بولغان مۇڭلۇق مۇزىكا ئۇزۇن ئۆتمهيلا پۈتـۈن قهشـقهرگه ۋه 

ر بـۇ نۇرغـۇن راۋابچىـلا.قىشلاقلارغا تاشۋاينىڭ نامى بىلهن تارقىلىـپ كهتتـى-كهڭ يېزا

ــازاب ــڭ ئ ــۇزىكىنى چېلىپ،ئۆزلىرىنى ــىكايهت -م ــتىدىن ش ــۈنلىرى ئۈس ــك ك ئوقۇبهدلى

بـاراۋهرلىككه بولغـان -ئهركىنلىك،تهڭلىـك-ھۆرلـۈك.پىغـانلىرىنى تـۆكتى-قىلدى،دهرد

مىڭلىغـان راۋاب ھهۋهسـكارلىرى راۋاب ئۆگىنىـشنى !چهكسىز تهلپۈنىشىنى ئىزھار قىلىـشتى

  .ئاۋۋال مۇشۇ مۇزىكىدىن باشلىدى

ياشقا كىرگهن يىلنىـڭ 20اشۋاينىڭ ھاياتى يهنه بىرخىل داۋاملىشىپ كېتهلمىدى،ئۇ ت

پاسىبانى رهھىـم نـاۋاي كېـسهل بولـۇپ سـاقىيالماي -بىركۈنى ئۇنىڭ قهدىردان ئۇستىسى

بـاغرى -مهرھۇمنىڭ ۋاپاتى تاشۋايغا ئېغىر تهسـىر قىلـدى،ئۇنىڭ يـۈرهك.دۇنيادىن ئۆتتى

ئهلهم بىـلهن يـارا بولـۇپ -بۇ ھهسرهت ئۇنىـڭ دهرد...ئېزىلدى،كۆز ياشلىرى قۇرۇمىدى

  ...كهتكهن يۈرىكى ئۈچۈن گوياكى تۇز بولۇپ سېپىلگهندهك بولدى

-مهرھـــۇم رهھىـــم نـــاۋاي دهپـــنه قىلىنىـــدىغان كـــۈنى قهشـــقهردىكى يوقـــسۇل

نامراتلار،تاشۋاينىڭ ئهينى يىللاردا گۈلهخته بىلله ياشىغان سهبداشـلىرى جىنـازا ئالدىـدا 

ئـاخىر قـارلىق كېيىمـى -باشـتىن.سهپ تۈزۈپ،جىنازىنى كۆتۈرۈپ مېڭىـشتىھهيۋهتلىك 

كهيگهن تاشۋاي رهھىم ناۋايدىن قالغان نهقىشلىك راۋابنى قولىغـا ئېلىپ،جىنـازا ئالدىـدا 

  .گه چېلىپ ماڭدى??ئهجهم تهلقىسى??كىشىنىڭ يۈرىكىنى ئېزىدىغان مۇڭلۇق پهده 

منىڭ ھايات ۋاقتىدىكى ۋهسىيىتى بويىچه رهھىم ناۋاي دهپنه قىلىنغاندىهنكېيىن،مهرھۇ

تاشۋاي رهھىم ناۋاينىڭ چىرىقىنى ئۆچۈرمهي،ئۇنىڭ ناۋايخانىسىدا تىرىكچىلىك قىلماقچى 

ـــدى،ئهمما ـــان ئى ـــقا ??بولغ ـــشى تاش ـــچه بې ـــقا تهگكى ـــاغزى ئاش ـــڭ ئ كهمبهغهلنى

گويا سۇغا چۈشـكهن قـاردهكلا يـوق دېگهندهك،تاشۋاينىڭ بۇ ياخشى ئارزۇسى ??تېگىپتۇ



 

ــۇپ كهتتــىبو ــى .ل ــم ناۋاينىــڭ تاشــۋاي ئۈچــۈن پۈتــۈپ بهرگهن بهخــشهنده خېت رهھى

بولسىمۇ،لېكىن ئاشۇ كىچىككىنه ناۋايخانىنى قولغا كهلتۈرىۋېلىشكه قورسـىقىدا بۇرۇنـدىن 

تاشۋاي رهھىم ناۋاينىڭ مىراسخورى ??:چوت سوقۇپ يۈرگهن ناۋايلارنىڭ ساھىب تهگبىرى

ــ ــپ،رهھىم ??...ۈكچى ئىــدىئهمهس،بهلكــى ئۇنىــڭ دۇكىنىــدىكى كۈنل دهپ دهۋا قىلى

بىچـاره تاشـۋاي رهھىـم ناۋاينىـڭ .ناۋاينىڭ پۈتۈن بىـساتىنى ئۆزئىختىيارىغـا ئېلىۋالـدى

  .نهقىشلىك راۋابىنى كۆتۈرۈپلا ئۆيدىن چىقىپ كهتتى

بۇنداق ناھهقچىلىككه چىداپ تۇرالمىغان بارات ۋه باشـقا ئاغىينلىرىنىـڭ مهسـلىھهتى 

لېكىن سـىتلىرىنى ئهگهشـتۈرۈپ،يامۇلغا ئهرز قىلىـش ئـۈۋۈن بـاردى،بىلهن تاشۋاي بىر دو

ساھىب تهگبىر ئاللىبۇرۇن شهنگهننىڭ ئاغزىنى مايلاپ ئۈلگۈرگهن ئىدى،ئۇنىڭ ئۈستىگه بۇ 

تاشـۋاي ??:زالىـم شـاڭيۇمۇ شـهنگهنگه-سۇيقهسىتكه شېرىك بولغان گۈلچىمهننىڭ ئاتىسى

ئـابرويۇمنى تۆكۈشـكه -يهتـته بولـۇپ ،يـۈزدېگهن ھارامزاده نارهسىده  قىزىمغا يامان نى

گادايلارنى باشلاپ يامۇلغا ??دهپ ئهرز قىلدى،ئاخىرىدا بىچاره تاشۋاي ??قهسىت قىلغان

  .دېگهن بهتنام بىلهن گۇندىخانىغا تاشلاندى??باستۇرۇپ كهلدى

تاشــۋاي گۇنــدىخانىنىڭ يــالغۇز كىــشلىك ئۆيىــده تــۆت ئايــدىن ئــارتۇق ۋاقىتنــى 

اندا گۇندىخانىدىكى پۈتۈن مهھبۇسـلارغا ئۇنىـڭ قهشـقهر شـهھرى ۋه ئۆتكۈزۈپ،بۇ جهري

ــزا ــۇم -يې ــى مهل ــۋاي ئىكهنلىك ــى تاش ــاش راۋابچ ــان ي ــۆھرهت قازانغ ــشلاقلاردا ش قى

بولدى،تاشۋاينى يالغۇز يېتىشتىن قۇتۇلدۇرۇپ ئارىغا ئېلىپ چىقىش پۈتۈن مهھبۇسلارنىڭ 

-لارغا ئىلتىمـاس قىلىـشتى،چۇقانئورتاق ئارزۇسىغا ئايلاندى،ئۇلار بـۇ ھهقـته گۇنـدىپاي

ئـاخىرى ...سۈرهن كۆتۈرۈشتى،ئهمما ھېچبىر نهتىـجه بولمىدى،قانـداق قىلىـش كېـرهك؟

ساقاللىرى قاردهك ئاقارغان،ئۆمرىنىڭ تهڭدىن تولىسى موشۇ گۇندىخانىـدا ئـۆتكهن -چاچ

مهھبۇسـلار يانلىرىـدا قانچىلىـك پـۇل بولـسا .بىر مهھبۇسـنىڭ مهسـلىھهتى ئۈنـۈم بهردى

ممىنى چىقىرىپ،توپلانغان پۇلنى ئهپلىك بىر پهيىتنى تېپىپ گنـدىپايلارنىڭ باشـلىقىغا ھه



 

ئۆمۈر بويى پارا يهپ،پارىغا ئادهتلىنىپ كهتكهن بۇ گۇندىپايلار باشلىقى پـۇلنى .بېرىشتى

ــا  ــدىغان كامېرغ ــپ ياتى ــدىن كوللىكتى ــالغۇز ئۆي ــيىن تاشــۋاينى ي ــشۇرىۋالغاندىن كې تاپ

ق تاشۋاينىڭ راۋابىنى ئالدۇرۇپ بهردى،يېرىم يىلغا يـېقىن ۋاقىـت يۆتكىدى،بارات ئارقىلى

نىڭ يـۈرهكلىرى ئوينـاپ كهتتى،كۆزلىرىـدىن سۆيۈملۈك راۋابىنى قولىغـا ئالمىغـان تاشـۋاي

تارام ياش قۇيۇلدى ۋه بارماقلىرىنى پهدىلهر ئۈستىده ئوينىتىپ،بىرخىـل ئىـشتىياق -تارام

  :بىلهن زهخمهك ئۇرۇشقا باشلىدى

  ارمهن،ئاھ ئۇرارمهن،ئاھ ئۇر

  .ئاھلىرىم تۇتقاي سېنى

  كۆز يېشىم دهريا بولۇپ،

  .بېلىقلىرىم يۇتقاي سېنى

.................  

ــڭ دهرد ــلهن ئۆزىنى ــاي گــاھى مهھبۇســلار بى ــر توختىتالم ــۆزىنى ھېچبى -تاشــۋاي ئ

ــارزۇ ــا -پىغانلىرى،ئ ــسىز،زۇلىمهتلهك دۇنياغ ــشىدىغان،گاھى ئادالهت ــانلىرىنى ئورتاقلى ئارم

تۈگىمهس ئۆچمهنلىكىنى ئىزھار قىلىدىغان،گاھى گۇندىپايلارغا  ئۆزىنىڭ -رىشى پۈتمهسقا

  ھېچبىر گۇناھسىزلىقىنى بايان قىلىپ بېرىدىغان پهدىلهرگه چالاتتى،

ـــۆتتى ـــدىن .كـــۈنلهر ئ ـــلهرده تاشـــۋاي ئۆزىنىـــڭ مهشـــھۇر مۇزىكىلىرى بـــۇ مهگىل

ــــدىپاي?? ــــدىپاي??،??Iگۇن ــــدى??IIگۇن ــــاد قىل ــــى ئىج ــــڭ راۋاب .لهرن ئۇنى

ھهسـىرهت،ئېغىر -چالمايدىغان،ناخشغا ئېيىتمايدىغان كۈنلىرى بولمىدى،ئهسـىرلهپ مـۇڭ

گۇنـدىخانا يېقىملىـق راۋاب ئـاۋازى بىـلهن ئوقۇبهت ئىچىده ئۆتۈپ كهلـگهن بـۇ -ئازاب

دى،بهزى جانلاندى،مهھبۇسلارنىڭ تاشۋايغا بولغـان ھـۆرمهت تۇيغۇسـى يهنىمـۇ كۈچهيـ

گۇندىپايلارمۇ راۋابنىڭ يـۈرهكنى ئېزىـدىغان مۇڭلـۇق ئاۋازىغـا ئىختىيارسـىز ھالـدا زهن 

تاشـۋاينىڭ راۋاب لهرگه بېرىپ قالغـان بىرگۇنـدىپاي 70قويۇشقا باشلىدى،بولۇپمۇ يېشى 



 

ـــاڭلاپ  ـــى ئ ـــۋاينىڭ راۋابىن ـــدى،ئۇ تاش ـــۇپ قال ـــامراق بول ـــقىچه ئ ـــشىغا باش چېلى

ئانىـسىدىن -ئۇ كىچىك چېغىدا ئاتا:ۈرمىشلىرىنى ئهسلىدىئولتۇرۇپ،ئۆزىنىڭ ھايات كهچ

يېتىم قېلىپ،تىرىكچىلىككه ھېچقانداق چىقىش يولى تاپالماي ئوغرىلىـق قىلغـان،بىركۈنى 

گۇندىخانىـدا يېـتىش .دهل ئوغرىلىق ئۈستىده تۇتۇلۇپ قېلىپ،بۇ گۇندىخانىغا سـولانغان

ىپاي بولـۇپ قالغان،گۇنـدىپاي مۇددىتى توشقاندىن كېيىن،يهنهموشۇ گۇندىخانىدا گۇنـد

پهدىسىگه چالغان كۈنى يۈرهكلىرى ئېزىلىپ،ئۆزىنى تۇتالماي ??تاشۋاي??تاشۋاي راۋابنى 

ئۇ شۇكۈنى كهچته ئۆزىنڭ كۈزهتچىلىك نۆۋىتىـدىن پايدىلىنىپ،تاشـۋاينى يېنىغـا .قالدى

  :چاقىردى ۋه ئۇنىڭغا

ده تۇرما،باشــقا بۈگــۈن ســېنى بــۇ ھهپــسىدىن قــاچۇرىۋېتهي،لېكىن ســهن قهشــقهر-

سېنى قاچۇرىۋهتكىنىم ئۈچۈن كهلگۈلۈك كېلىـپ قالـسا،مهنلا تارتـاي،مهن .يۇرتلارغا كهت

  .دېدى-ياشايدىغىنىمنى ياشاپ بولغان ئادهممهن،

باش توخۇ چىللىغاندا گۇندىخانىدىن قېچىپ چىققان تاشۋاي تاڭ يـورۇغىچه دوسـتى 

ـــېم ـــرىش ،ن ـــسى نهگه بې ـــاپتى ۋه ئىككى ـــزدهپ ت ـــاراتنى ئى ـــق ب ـــش توغرىلى ه قىلى

   ...مهسلىھهتلهشتى

)3(  

ــدهك  تومــۇز كــۈنلىرى ئىــدى،خۇددى ئهينهكــتهك يالتىراپ،خۇمدانــدىن كۆتۈرۈلگهن

  .كهڭ تاقىر سايدا تاشۋاي بىلهن بارات كېلىۋاتاتتىتىنجىق ئىسسىق كۆتۈرۈلۈپ تۇرغان 

ان بىـر ئۇلار نهگه باردى؟قهيهردىن كېلىۋاتىدۇ؟بۇمۇ ئاڭلاشـقا ئـارتۇقلۇق قىلمايـدىغ

  .سهرگۈزهشته

تاشۋاي گۇندىخاندىن چىقىپ،دوستى بارات بىلهن ئهتىسى كېچىده قهشقهرنى تاشلاپ 

ئۇلار شۇنىڭدىن كېيىنكـى سـهككىز ئـاي ئىچىـده ئـۆزگه يۇرتتـا .ئهنجانغا كهتكهن ئىدى

ــر ــان جهبى ــيىن بولغ ــشى قې ــادهم بهرداشــلىق بېرى ــارتتى-يۈرۈپ،ئ ــالارنى ت ــاخىر .جاپ ئ



 

ن يېرىده ئهزىز ئىكهن،كېندىك قېنىمىز تۆكـۈلگهن تۇپراققـا قايتىـپ تاشمۇ چۈشكه??ئۇلار

كۈنلهپ پىيـاده يـول يۈرۈپ،ئـۆز ۋهتىـنىگه قـاراپ يولغـا دېيىشكهندىن كېين ??كېتهيلى

ئۇلار تاقىر ساي ئىچىدىنمۇ چىقىپ بولدى،ئهركهشتامدىن ئۆتـۈپ ۋهتهن .چىقىشقان ئىدى

ۆزىگه ھهربىرتـال گىياھ،ھهربىرتـاش چېگىرىسى ئىچىگه كىرىپ كهلگىنىـده ،بۇلارنىـڭ كـ

شـهرقتىن سـوققان مهيىـن شـامال دهردلىـرىگه داۋا  .گوياكى گۈلـدهك بولـۇپ كۆرۈنـدى

يېنىشلاپ كۆز يۈگۈرتۈپ كېتىپ بارغان -ئهتراپىغا تويماي،يېنىش.بولىدىغاندهك تۇيۇلدى

  :هنده،ھاياجان بىل-تاشۋاي بىردىن توختاپ يهردىن بىرسىقىم تۇپراقنى قولىغا ئالدى

مهن ياقـا يۇرتتــا خارلىنىپ،يېتىمـسىراپ يۈرگىنىمده،ســېنى ...ئهي،ئهزىـز تــۇپراق-

  .دېدى-!كۆزۈمگه سۈرتكىدهك بولدۇم

يېنىـدا ئۇلار داۋاندىن چۈشۈپ ئانچه ئۇزىمايلا يول بويىـدىكى چـوڭ بىرقـورام تـاش 

بـاغرى قـانغۇچه -بۇلدۇقلاپ ئېتىلىپ چىقىـپ تۇرغـان سـۈزۈك بـۇلاق سـۈيىدىن يـۈرهك

تاشۋاي ۋهتهنگه قايتىـپ كهلگـۈچه .پان يهپ،بىرئاز دهم ئېلىشتى-ۇملاپ ئىچىپ،نانئۇچ

پهدىـسىنى چېلىپ،بارئـاۋازى ??كاۋابى سهھرا??يول بويى ئويلاپ ۋه پىششىقلاپ چىققان

  :بىلهن ناخشا ئېيىتتى

  ھهرشهنبه چىقىپ يهيتىتىم،

  .مهي باغلىغان ئۈجمهڭنى

  يىل ئۆتتى چىقالمىدىم،

  .نىنهقىلاي غېرىبلىق

  كاۋابى سهھرا،

  .يېنىپ كهلدۇق ئهي باللا

  راۋابنى چالاي ئۆزۈم،

  .يىغلايدۇ قارا كۆزۈم

  كىشىنىڭ يۇرتىغا بارسام،

  .ئۆتمىدى مېنىڭ سۆزۈم



 

  كاۋابى سهھرا،

  .                        يېنىپ كهلدۇق ئهي باللا

  بۇ تاغلار ئېگىز تاغلار،

  .غېرىبنىڭ يولىنى باغلار

  ىغلار،غېرىب ئۆلسه كىم ي

  .غېرىبقا غېرىب يىغلار

  كاۋابى سهھرا،

   .                        يېنىپ كهلدۇق ئهي باللا

..................  

يـار ??،??سـاپئېرىق??،??قـادىر مهۋلانهم??دىـن كېـيىن،??كـاۋابى سـهھرا??ئۇ 

قا ئارقىدىن چېلىپ،شۇ ئارقىلىق ئۆزىنىڭ باشـ-قاتارلىق پهدىلهرنى ئارقا??مۇرادىغا يهتتى

ــاتىنى قىــسقىچه ئهســلهپ،ئۆز ــنىگه قايتىــپ يۇرتتــا كهچــۈرگهن ســهرگهردانلىق ھاي  ۋهتى

  .كهلگهندىن كېيىنكى خۇشاللىقىنى ئىزھار قىلدى

بـۇ خهۋهرنـى ئاۇڭلىغـان بـۇرۇنقى .ئىككى دوسىت قهشقهر شـهھرىگ يېتىـپ كهلـدى

 ئىـزلهپ بۇراسهرلىرى يۈرىكى يېرىلغۇدهك خۇشال بولۇپ،كۆپ ئۆتمهيلا تاشۋاينى-دوسىت

بۇلار تاشۋاينىڭ ئهتراپىغا ئولىشىپ،ناخـشا ئېيتىپ،ئۇسـۇل ئويناپ،ئۆزلىرىنىـڭ .تېپىشتى

  .كۈنلهر،ئايلار،يىللار شۇ يوسۇندا ئۆتۈۋهردى.ئىناق ھاياتىنى باشلىدى

-ياشقا كىرگهن يىلنىڭ بىر جۈمه كۈنى نامازدىگهر ۋاقتى بولغاندا،ئىككى33تاشۋاي 

 جامهســــىنىڭ ئالدىــــدا ئولتــــۇرۇپ راۋاب ئــــۈچ ئاغىينىــــسى بىــــلهن ھېيىتگــــاھ

يامۇلنىڭ چىرىكلىرىدىن جۈمهش ئىسىملىك بىر قىمـارۋاز بۇلارنىـڭ يېنىـدىن .چېلىۋاتاتتى

ئۆتۈپ كېتىپ بېرىپ،تاشۋاينىڭ قولىدىكى رهھىـم ناۋايـدىن قالغـان نهقىـشلىك راۋابنـى 

رسىتىشى بىـلهن تارتىۋالماقچى بولدى،ئهمما تاشۋاي ۋه ئۇنىڭ ئاغىينىلىرىنىڭ قارشلىق كۆ

ــدى ــپ قال ــپ كېتى ــشلىرىنى غۇچۇرلىتى ــائىلاج  چى ــدى،جۈمهش ن ــسىتىگه يېتهلمى -مهق

ــۈكچهكلهرنى باشــلاپ  ــان چېرىــك ۋه ل ــيىن نهچــچه ئونلىغ ــۇتتىن كې ــرنهچچه مىن ده،بى



 

كېلىپ،خاتىرجهم راۋاب چېلىپ ئولتۇرغان تاشۋاي ۋه ئۇنىڭ بۇرادهرلىرىنى قاتتىق ئۇرۇشقا 

ڭ ئىچىــدىن تاشــۋاينىڭ راۋابىنــى ئېلىــپ قېچىـــشقا بــارات بــۇ تــوپىلا.باشــلىدى

بــۇ مۇشــتۇمزورلار گويــاكى لاي .ئۈلگۈردى،تاشــۋاي بولــسا مۇشــت زهربىــدىن يىقىلــدى

  ....پېتىقلىغاندهك بىچاره تاشۋاينى دهسسهپ چهيلىدى

بىر قانچه دوسـتلىرىنى ئهگهشـتۈرۈپ يېتىـپ كهلـگهن بـارات قانغـا مىلنىـپ ياتقـان 

دهپ ئاتىلىـدىغان مازارنىـڭ ??مۇراد باخشى ئاتام??سىرتىدىكى تاشۋاينى يۈدۈپ،شهھهر 

كېيىن يهنه تۈمهن دهرياسىنىڭ بويىدىكى بىرئهسـكى بىرخارابه ھوجىرىسىغا ئېلىپ كهلدى،

كهپىگه يـۆتكهپ كهلدى،تاشـۋاي كېيىنكـى يىلـى باھـار پهسـىلىگىچىمۇ ياخـشى بولـۇپ 

انــداق ئىــشقا ھهۋهس كېتهلمىــدى،بۇ چــاغلاردا ئــۇ راۋاب چېلىــشتىن باشــقا ھېچق

ـــسا تهرلهپ.قىلمـــايتتى ـــر ئېلىۋال ـــا بى ـــى قولىغ ـــشىپ،ھالىدىن كهتكـــۈچه -راۋابن پى

لېكىن كۆپ ھاللاردا بارات ئـۇنى چارچىتىـپ قويماسـلىق ئۈچـۈن قولىـدىن .چېلىۋېرهتتى

  .راۋابنى ئېلىۋالاتتى

باھـار پهسـلى يېتىـپ .تاشۋاي نهگه بارسا،راۋاب ھهۋهسـكارلىرىمۇ شـۇيهرگه بـاراتتى

ېلىشى بىلهن تاشـۋاينىڭ دهريـا بويىـدىكى كهپىـسىنىڭ ئالدىـدىكى چـوڭ سـهينا يهنه ك

ئادهملهرگه لىق تولىدىغان بولۇپ قالدى،بهزى كىشىلهر كۈن بويى دېگۈدهك موشـۇ يهرده 

ـــشى  ـــۆزى ئهڭ ياخ ـــۋاي ئ ـــشايتتى،بولۇپمۇ تاش ـــى تىڭ ـــۋاينىڭ راۋابىن بولۇپ،تاش

ئهجهم ??،??ئهجهم??،??قــــــــادىر مهۋلانهم??،??تاشــــــــۋاي??كۆرىــــــــدىغان

ــــسى ــــدىپاي??،??تهلقى ــــدىپاي??،??Iگۇن كــــاۋابى ??،??ســــاپىرىق????IIگۇن

ــــــهھرا ــــــى??،??س ــــــا يهتت ــــــار مۇرادىغ ــــــار ??،??ي ــــــاڭ دهردى ب ئوين

قاتارلىق پهدىلهرگه پۈتۈن ئىشتىياقى بىلهن چالغاندا،كىـشىلهر ??ۋاي،دادهي??،??باللار

كـۈنگه -لـېكىن تاشـۋاي كۈنـدىن...ڭرىتىپ،ئۇنىڭغـا جـۆر بـولاتتىھهيۋهتلىك سادا يا

كۆرۈنهرلىــك دهرىجىــده ھالسىزلىىــشقا باشــلىدى،ئاپىرېل ئېيىنىــڭ ئــاخىرىقى بۇلۇتلــۇق 



 

ــتىم ھوشــىدىن  ــۈچىنچى قې ــتىم ھوشــىدىن كهتتى،ئ ــۇ ئىككــى قې ــده ئ كۈنلىرىنىــڭ بىرى

ه ئېـسىغا كهلـدى ۋه كهتكهنده،ناھايىتى ئۇزاق ۋاقىت ئۆتكهنـدىن كېـيىن تولىمـۇ تهسـت

  :باراتقا

  .دېدى-بارات،مهن ياخشى بولۇپ كېتهلمهيدىغان ئوخشايمهن،-

  :بارات تۆكۈلىۋاتقان ياشلىرىنى سۈرتۈپ تۇرۇپ

  .دېدى-ئۇنداق دېمه دوستۇم،خۇدايىم شىپالىق بېرىپ  قالار،-

ــاق- ــۋاي،-ي ــدى تاش ــىلهر -،دې ــۇرىمهن،لېكىن س ــدهك ت ــۈپ كېتىدىغان مهن ئۆل

  ...رىم قىلماڭلار،مېنىڭ ئۆلۈمۈم دۇنيا ئۈچۈن چوڭ جدالىقمۇ ئهمهسكۆڭلۈڭلارنى يې

بۇ چاغدا بارات دوستى تاشۋاينى گويـا ئـۇزۇن يىلـلار كۆرمىگهنـدهك باغرىغـا چىـڭ 

  :لېكىن تاشۋاي.بېسىپ تۇرۇپ،تهسهللى بېرىشىكه باشلىدى

 قالغان مېنى ئاتامدىن يادىكار قالغان راۋاب بىلهن بىلله كۆمۈڭلار،رهھىم تاغامدىن-

راۋاب ساڭا تهۋهررۈك بولۇپ قالسۇن،مېنىڭ جىنازامنىڭ ئۈستىگه بورا يېپىپ قويـساڭلارلا 

ئاخىر كهمبهغهلچىلىكته ئۆتتى،مېنى دهپنه قىلىـش -بولدى،چۈنكى مېنىڭ ئۆمرۈم باشتىن

ئۈچـــۈن ماڭغاندا،شـــاگىرتلىرىم مېنىـــڭ پهدهمـــگه چېلىـــپ ماڭـــسۇن،روھىم خـــوش 

دا راۋابنى كۆكسۈمگه ئېلىپ قويۇڭلار،ئۇنى ھهرگىز جـۈمهش مېنى دهپنه قىلغان...بولىدۇ

  .دهپ ۋهسىيهت قىلدى-!مۇشتۇمزور ئېلىۋالمىسۇن

ــدۇ،ئادهمنى دهرد ــۈرنى دات يهي ــر!  تۆم ــۇدھىش جهبى ــڭ م ــك زاماننى -زۇلمهتلى

دهردى تاشـــۋايدهك ســـۆيۈملۈك خهلـــق سازهندىـــسىنى ئـــاخىر يهپ -جاپالىرى،قـــايغۇ

نىڭ ئاخىرىقى بىر پهيشهنبسىده تاشۋاي ئۆزىنىڭ قهدىردان يىلى ئاپىرېل ئېيى-1914كهتتى،

  ...دوستى باراتنىڭ قۇچىقىدا مهڭگۈلۈك ئۇيقۇغا كهتتى

يېــسىرلار تهۋرهپ -يــۇرت،يېتىم-ئهتىــسى ســهھهردىلا قهشــقهر شــهھرىدىكى ئهل

زاره ئىچىده جىنـازىنى كۆتۈرۈپ،ھهيۋهتلىـك سـهپ -نهچچه يۈزلىگهن كىشى يىغا.كهتتى



ينى زاراتگاھلىققا ئېلىـپ مېڭىـشتى،تاشۋاينىڭ ئاتىـسىدىن قالغـان راۋاب تاشۋاتارتىشىپ،

ــدى ــسىپ قويۇل ــا ئې ــاگىرتلىرى،يېقىن.جىنازىغ ــۋاينىڭ ش ــارات ۋه تاش ــزا-ب ــراق يې -يى

قىشلاقلاردىن كهلگهن نهچـچه ئونلىغـان راۋابچـى تاشـۋاينىڭ جىنازىـسى ئالدىـدا راۋاب 

  ...چېلىپ ماڭدى

بـۇرادهرلىرى، شـاگىرتلىرى -دهك ئۇنىـڭ دوسـىتتاشۋاينىڭ قهبرىسىنى كۈنده دېگـۈ

ــۇردى ــوقلاپ ت ــپ .ي ــۇزىكىلىرى ئاڭلىنى ــۋاينىڭ م ــۈزۈلمهي تاش ــن ئ ــۇ يهردى ــلا ئ يهنى

تۇردى،كېيىنچه ئۇنىڭ مۇزىكىلىرى پهقهت قهبره چۆرىسىىنىلا ئهمهس،بهلكى تهڭرىتېغىنىڭ 

 .جهنۇب ۋه شىمالىدىكى بىپايان زېمىننى قۇچتى

.

